
君子有所思
维基文库 � 免费全文 � CC BY-SA 4.0

君子有所思

作者：劉基　元末明初

本作品收錄於《列朝詩集/甲前01》和《劉基集/10卷》

晨上龍首山，徘徊望咸京。

交衢錯萬井，甲第連公卿。

鞍馬相照曜，冠蓋如雲行。

扈從金宮歸，賜酒銀甕盈。

前庭列騶騎，後苑羅傾城。

寵極妒心起，歡餘驕氣生。

田竇巧相奪，蕭韓互摧傾。

快意在一時，報復延戈兵。

范雎掉柔舌，穰侯去強嬴。

寧知幽燕客，接踵誇雄鳴。

茫茫前車轍，遺跡猶未平。

君子有所思

胡為不自悟？坐使憂患並。

二疏獨何人，千載垂令名？

此作品在全世界都属于公有领域，因为作者逝世已经超过100年，且作品于1931年1月1日

之前出版。

